App. Civ.990/12/1

QORTI TAL-APPELL

IMHALLFIN

S.T.0. PRIM IMRALLEF MARK CHETCUTI
ONOR. IMHRALLEF GIANNINO CARUANA DEMAJO
ONOR. IMRALLEF ANTHONY ELLUL

Seduta ta’ nhar |-Erbgha, 22 ta’ Gunju, 2022.
Numru 20

Rikors numru 990/12/1 GM

Carmelo Grech u Gulf Fisheries Limted (C-41709)
V.

Direttur Generali (Dwana)

Preliminari:

1. Din il-kawza tirrigwarda |-gbid ta’ sigaretti (nota ta’ gbid nru

46/2012) u l-gbid tal-bastiment MAE YEMANJA (nota ta’ gbid nru

47/2012). L-atturi ntavolaw din il-kawza kontra d-Direttur Generali
(Dwana) ghaliex isostnu li I-imsemmija noti ta’ gbid inhardu arbitrarjament

u ngustament. Huma talbu lill-Qorti sabiex:

(1) tiddikjara li n-noti ta’ gbid inhargu ingustament u li ghandhom jigu

revokati;

(2) tordna r-rilaxx tal-merkanzija u tal-bastiment jew tal-garanzija tal-

valur reklamat mill-konvenut li jista’ jinstab depozitat in sostituzzjoni tal-

bastiment;

(3) tillikwida d-danni konsegwenzjali;

(4) tikkundanna lill-konvenut ihallas id-danni hekk likwidati; u

(5) inlinea sussidjarja u alternattiva tiddikjara li I-valur tas-sigaretti (u

d-dazju fuqu) ghandu jigi ridott; u li kull somma depozitata minflok il-

bastiment ghandha tigi ridotta minn €35,000 ghal €15,000.

2. L-ewwel Qorti:

- ¢cahdet I-ewwel (1), it-tielet (3) u r-raba’ (4) talba;

- lagghet il-hames (5) talba u rriduciet il-valur tat-taxxa minn

€82,603.39 ghal €37,112.40; u

3.

lagghet it-tieni (2) talba u ordnat li fi zmien xahar minn meta

tithallas it-taxxa jigu rilaxxati I-merkanzija u I-garanzija bankarja relatata

mal-bastiment.

Bl-ispejjez kontra I-attur.

Minn tali decizjoni appellaw kemm I-atturi, permezz ta’ appell

principali, u kif ukoll il-konvenut, permezz ta’ appell in¢identali.

(a) __ Fl-appell principali taghhom, I-atturi talbu lil din il-Qorti:

1. Tirriforma s-sentenza moghtija mill-ewwel Qorti fejn ¢ahdet I-

ewwel, it-tielet, u r-raba’ talbiet, u takkolji I-istess talbiet favur taghhom.

2. Tikkonfermaha in kwantu ghat-tieni talba billi ordnat ir-rilaxx ta’
kull oggett skont in-nota ta’ gbid 46/2012 pero™ tordna r-rilaxx tas-
somma ta’ €26,000 iddepozitati ghand id-Direttur Generali (Dwana) fil-
gbid 47/2012 in sostituzzjoni tal-bastiment. llli peress li s-sigaretti
huma llum distrutti din il-Qorti ghandha tezentahom milli jkunu obbligati
jhallsu d-dazju u taxxi relattivi stante li tali sigaretti gialadarba kienu
dikjarati setghu jibqghu in bonds u ma jkunx skatta |-ebda obbligu li

jithallas dazju purche jigu esportati barra minn Malta jew distrutti.

3.

Tiskarta jew tikkonferma I-hames talba kif milqugha mill-ewwel

Qorti fl-kaz illi jibgghu mi¢huda I-ewwel, it-tielet u r-raba’ talbiet.

Bl-ispejjez kollha kontra d-Direttur Generali tad-Dwana.

(b)

Fl-appell inéidentali tieghu, id-Direttur Generali (Dwana) talab

lil din il-Qorti tirriforma s-sentenza appellata billi tikkonfermaha fejn |-

ewwel Qorti ¢cahdet |-ewwel it-tielet u r-raba’ talba u thassarha fejn

laqgghet it-tieni u I-hames talba rikorrenti.

Bl-ispejjez kontra I-atturi.

4.

Ghal intendiment ahjar ta’ dawn I-appell din il-Qorti ged tirriproduci

s-sentenza appellata:

“II-Qorti,
Rat it-Talba Mahlufa li permezz taghha I-attur, wara li ppremetta:

[l huwa I-Kaptan tal-Bastiment MAE YEMANJA li ghandu IMO Official
Number 702749 liema bastiment huwa proprjeta’” tal-kumpannija Gulf
Fisheries Limited liema bastiment huwa redistrat bhala Bastiment
Kummer¢jali skond id-dokument A u B annessi.

llli bhala Kaptan tal-istess bastiment jopera kummer¢jalment fil-garr
tal-merkanzija varja u kien strumentali ghall-garr ta’ medicinali u
pprovvisti essenzjali fil-kunflitt tal-gwerra Civili i sehhet fil-Libja fis-
sena 2011/2012, kif wkoll ghall-evakwazzjoni ta’ persuni u tobba li
twasslu I-Libja sabiex jassistu |-feruti fil-kunflitt.

i fil-lejl bejn 15 u 16 ta’ April 2012 meta r-rikorrent kien gieghed
jittenta jidhol fil-Port Valletta kellu problemi ta’ natura mekkanika fl-
imsemmi bastiment u tali emerdenza per necessita’ kienet tirrikjedi illi
huwa ma jitrakkax izda johrog barra |-Port sabiex jimmanuvra u jittenta
jsib alternattiva ghall-hsarat.

llli I-bastiment Kummerc¢jali kellu abbord merkanzija konsistenti
f'sigaretti dettaljati fin-nota ta’ Qbid numru 46/12 liema sigaretti kienu
destinati ghall-konsenja effettiva u legittima kif awtorizzat jaghmel r-
rikorrent fl-esercizzju tal-kummer¢ fl-imsemmija prodotti.

lli -imsemmija prodotti konsistenti f'sigaretti tad-ditta Walton u Capital
mhumiex sigaretti kummercjalment fis-suq lokali u Ewropew u ma kien
hemm certament ebda intenzjoni jew possibilita li dawn kienu qatt
intizi ghal kummer¢ fis-suq lokali. Dawn baqghu abbord ghaliex
jifformaw parti min konsenja ferm akbar li giet imgassma gewwa I-
Libja fil-Port ta’ Misurata u din il-konsenja kellha tigi ikkonsenjata |il
terzi liema terzi ma kienux posizzjoni li jiendu I-konsenja u ghalhekk
baqgghet abbord.

llli I-imsemmija prodotti gew ingustament issekwestrati flimkien mal-
Bastiment MVF — MAE YEMANJA proprjeta tal-kumpanija Gulf
Fisheries Limited u dan skond Nota ta’ Qbid 46/12 in kwantu s-
sigaretti u Nota ta’ Qbid numru 47/2012 in kwantu I-imsemmi
Bastiment.

llli 1-Qbid kien illegittimu u irregolari u I-Kontrollur tad-Dwana u I-
ufficjali ssekwestraw tali merkanzija u I-Bastiment ingustament stante
illi r-rikorrent informa lill-ufficjali li I-merkanzija kienet koperta bid-
dokumenti opportuni u kien hemm kull intenzjoni li I-oggetti jigu
dikjarati lid-Dwana, izda minkejja dan, il-Kontrollur xorta ordna s-
sekwestru u I-Qbid.

[l mad-dhul tal-Basitment effettivament gew iddikjarati izda I-Uffi¢cjal
ma ridux jaghtu kopja tad-dikjarazzjoni u li baqghet gatt ma nghatat.
L-atturi dejjem informaw lill-uffi¢jali illi -merkanzija kienet koperta bil-
Bil of Lading u Cargo manifest opportun.

llli I-Kontrollur tad-Dawna sussegwentement issekwestra sija |-
Bastiment kif wkoll kull merkanzija mghobbija fuq I-istess u nhargu n-
Noti ta’ Qbid 46/12 u 47/12 rispettivament li gew notifikati lir-rikorrenti
fil-31 t Awissu 2012 skond Dokument C u D.

llli I-imsemmija Noti ta’ Qbid numru 46/12 u numru 47/12 inhargu
intortament u ingustament state illi r-rikorrenti huma totalment estraniji
minn kull allegazzjoni jew ksur tal-Ordinanza tad-Dwana kap 37 u mill-
Att dwar id-Dazju tas-Sisa kap 4 382 tal-Ligijiet ta’ Malta u kienu
awtorizzati fl-ezerc¢izzju tal-Kummer¢ taghhom li  jkollhom tali
merkanzija.

[Ili kif jista’ jirrizulta waqt it-trattazzjoni tal-kawza; il-konvenut ged jitlob
iI-Qbid ai termini tal-Artikolu dettaljati fl-imsemmija Noti ta’ Qbid.

llli r-rikorrenti ma jistghux qatt jkun misjuba hatja bi ksur tal-Artikoli
60(b), (h), (k), Artikolu 68(1) u 69(1), (2), tal-Ordinanza tad-Dwana

kapitolu 37 tal-Ligijiet ta’ Malta u tal-Artikoli 17(1)(a)(d) u 17(2) tal-kap
382 tal-Ligijiet ta’ Malta stante illi kien proprju fl-esercizzju tal-
kummerc¢ legittimu u previst mil-Ligi li kellhom abbord il-bastiment |-
imsemmija prodotti.

llli I-konvenut minkejja li gie debitament interpellat sabiex jirilaxxa I-
imsemmija oggetti dettaljati fin-nota ta’ Qbid numru 46 u 47/12
proprjeta tar-rikorrenti u l-intimat ntalab illi jirrevoka, jirtira u jannulla I-
istess Noti ta’ Bdid u jirritorna I-pussess effettiv tal-oggetti magbuda,
baga’ inadempjenti permezz ta’ ittri debitament nnotifikati lill-intimat
fit-12 ta’ Settembru 2012.

llli I-Qbid tal-Bastiment inoltre effetwat |-attivita® kummercjali tal-attur
li huwa mizmum mill-esercizzju tal-kummerc sakemm din tigi rilaxxata
u dan ged jikkawza danni finanzjarji kontinwi u ingenti.

[lli I-istima tal-valur tas-sigaretti kontenuta fin-nota ta’ Qbid 46/2012 fi
kwalsiasi kaz hija inkorretta u ma tirrispekkjax il-valur rejali tal-oggetti
li jiswew ferm angas kif jikkonfermaw id-dokumenti li ser jigu esebiti u
kif a tempo vergine kkonfrma l-attur. Ukoll il-valutazzjoni tal-Bastiment
Mae Yemanja fl-ammont ta’ €35,000 mhuwiex il-valur rejali stante li
kif jidher fdokumenti uffi¢jali dan inxtara mill-atturi ghas-somma ta’
€15,000 fis-sena 2002.

Talab lil din il-Qorti sabiex:

1. Tiddikjara illi n-noti ta’ Qbid numru 46/2012 u 47/2012 inhardu
ingustament b’'mod arbitrarju u ingust u ghalhekk ghandhom jigu
revokati.

2. Tordna lill-konvenut jirrilaxxa kull oggett jew merkanzija mizmuma
fil-pussess tieghu li tappartjeni lir-rikorrenti u tordna r-rilaxx tal-
Bastiment jew ir-rilaxx tal-garanzija u depozitu tal-valur reklamat mill-
intimat u li jista jinstab iddepozitat in sostituzzjoni tal-imsemmi vapur.

3. Tillikwida d-danni kollha eventwali u konsegwenzjali ghal dan il-
gbid ingust u zbaljat.

4. Tikkundannah li jhallas lill-atturi kwalsiasi ammont li jigi hekk
likwidat in linja ta’ danni minhabba dan il-gbid ta’ ogdetti u tal-
imsemmi bastiment li ghandhom jinkludu fost I|-ohrajn il-valur

kummercjali ta’ l-oggetti li llu ¢certament skadew u I-prezz jew
devalwazzjoni u hsarat ikkawzati fuq il-istess bastiment u/jew I-
interessi legali li jinkorru fug kull somma hekk depositata in

sostituzzjoni tal-eventwali rilaxx tal-istess bastiment ai termini tal-
Artikolu 72(4) ta-kap 37 tal-Ligijiet ta’ Malta.

5. In linja sussidjarja u alternattiva fil-kaz illi I-ewwel erbgha talbiet

ma jigux milqugha I-attur jitlob li din I-Onorabbli Qorti tiddikjara n-noti
tal-gbid 46/2012 irregolari in kwantu |-valur tas-sigaretti ghandu jigi

ridott u konsegwentement kull dazju relattiv ridott skond I-istess
valur. In kwantu |-valur tal-Bastiment fin-nota ta’ Qbid 47/2012 u kull
somma depositata minflok I-istess ghandha tigi ridotta ghas-somma
ta’ €15,000 u tordna ghalhekk ir-rimbors ta’ €20,000 bilan¢ tal-istess
depositu mitlub irregolari.

Rat ir-Risposta Guramentata tad-Direttur Generali (Dwana) li permezz
taghha eccepixxa:

(1) i I-gbid tal-konsenja ta’ sigaretti li kienet tinstab fuq il-MV
MAE YEMANJA u I-gbid ta’ I-imsemmija lan¢ja permezz tan-Noti ta’
gbid li jgibu n-numri ta’ referenza 46 u 47 tas-sena 2012
rispettivament, sar mill-esponent peress li fuq l-istess lanc¢ja nstabet
kwantita™ ta’ sigaretti u cioe (2,283) elfejn, mitejn u tlieta u tmenin
kartuna b’(200) mitejn sigarett kull kartuna li fughom ma kienux
thallsu t-taxxi ta’ importazzjoni, tas-Sisa u tal-VAT u ghalhekk il-
lanc¢ja kienet soggetta ghall-gbid, u dan b’'mod tassattiv, ai termini
tal-Artikoli 60, 68, 69 tal-Kap 37 kif ukoll I-Artikolu 17 tal-Kap 382 tal-
Ligijiet ta’ Malta.

(2) i t-taxxi li kellhom jithallsu fuq dawn is-sigaretti kienu
jammontaw ghal total ta’ (€82,503.39) tnejn u tmenin elf, hames mija
u tlieta u disa u tletin ¢entezmu.

(3)  llli dawn huma proceduri in rem ghar-rilaxx ta’ lI-imsemmija
sigaretti u tal-lan¢ja magbuda ai termini tal-Artiklu 72 et seq tal-Kap
37 u ghalhekk il-kwistjoni hi jekk I-oggetti gewx magbuda skond il-
ligi, u jekk effettivament l-istess lan¢ja kinetx il-mezz tal-garr ta’
oggetti li kienu se jiddahhlu Malta b’'mod irregolari u bi ksur tal-ligijiet
doganali u fiskali. Inoltre, dan sehh del resto anke fug ammissjoni ta’
l-istess rikorrent Carmelo Grech li ingieb lura skortat minn lancja tal-
Membri tal-Forzi Armati wara li kien dahal fil-Port il-Kbir u x’hin kien
vicin hafna tal-moll fejn kien se jorbot u instemghet persuna tghajjat
li hemm [-uffi¢¢jali tad-Dwana, f'daqga wahda harab bil-lan¢a minn
fuq il-post, kif se jigi ippruvat fit-trattazzjoni tal-azzjoni odjerna.

Semghat il-provi mressqa u d-dokumenti esibiti;

Rat in-Nota tal-konvenut li permezz taghha esebixxa garanzija
bankarja in sostituzzjoni tal-lancéa Mae Yemanja ai termini tal-Artiklu
72(4) tal-Kap 37 (fol 196) esibita wara li I-kawza giet iddiferita ghas-
sentenza;

Rat is-sentenza tal-Qorti tal-Appell Kriminali tas-6 ta’ Dicembru 2018
(fol 214) fl-ismijiet 1l-Pulizija (Spettur Angelo Gafa’) vs Carmelo sive
Charles Grech, ukoll esibita wara li din il-kawza giet differita ghas-
sentenza;

Ikkunsidrat:

llli I-konvenut permezz ta’ Nota ta’ Qbid numru 46/2012 qabad
kunsinna ta’ sigaretti li sab abbord il-bastiment MAE YEMANJA
proprjeta’ ta-socjeta attrici misjuq mill-attur li tieghu kien il-Kaptan u
dan fuq suspett li s-sigaretti ma kinux sejrin jigu ddikjarati mad-Dwana
u ssekwestra wkoll I-bastiment ai termini tal-Ordinanza tad-Dwana. L-
atturi geghdin jallegaw li I-imsemmija sekwestri saru b’mod arbitrarju
u ingust u ghalhekk ghandhom jigu revokati. Talab ukoll il-
likwidazzjoni u I-hlas tad-danni u sussidjarjament, it-tnaqqgis tal-valur
tas-sigaretti u tad-dazju relattiv;

Ili jirrizulta li bejn il-15 u s-16 t'April 2012 I-attur kien dahal fil-Port il-
Kbir, Valletta. Waqt li kien fi trigtu lejn Malta avza lit-turretta ta’ Malta
li taghtu |-permess jidhol u jitrakka ma’ Fuel Wharf, taht Kordin. Id-
Dwana u l-agent tal-vapur kienu avzati bid-dhul li kien se jsir. Meta I-
bastiment qorob lejn ix-xatt, fdaqga wahda rega’ lura, u rega’ hareg
mill-Port. Skont l-attur, dan sar ghaliex kellu I-hsara fil-pitch tal-
propellor u beza’ li jekk jitrakka jaghmel il-hsara. Talab u kiseb
permess minghand it-Turretta biex jerga’ johrog. Sadanittant tad-
Dwana, li kienu lesti fejn kellu jitrakka I-bastiment, hasbu hazin meta
raw il-manuvra mhux tas-soltu. Jistqarru wkoll li semghu lil xi hadd
mhux identifikat jghajjat li kien hemm tad-Dwana u li kien fdan il-
mument li I-bastiment dawwar ir-rotta. Ghamlu rapport. ll-bastiment
rega’ lura x-xatt akkumpanjat mill-Forzi Armati ta’ Malta. Sar tiftix fuqu
u nstabu s-sigaretti. Interrogat fid-Depot tal-Pulizija, u mistoqgsi mill-
ispettur Gafa ghad-dokumenti, I-attur kien pront harighom u tahomlu.
Fid-dokumenti kien hemm imnizzel il-kelma “nil” ingassata u sostitwita
bl-ammont ta’ sigaretti li fil-fatt kien hemm fuq il-bastiment. Skont |-
attur, is-sigaretti kien xtrahom minn Cipru u pprova jbieghhom il-Libya
izda ma hellewhx. Imbaghad biegh parti kbira minnhom fuq il-bahar lil
vapur li ma identifikax. L-agent iréieva struzzjonijiet mill-bastiment
biex ibiddel il-kelma “nil” wara li |I-vapur regga’ lura minn mal-moll.
Jistennew lill-attur fuq il-moll kien hemm martu u ibnu. L-attur stqarr
mal-ispettur Gafa li kien bi hsiebu jbiegh is-sigaretti fMalta izda jsostni
lidan ghamlu ghax |-ispettur heddu li kien se jarresta lil martu u lil ibnu.
Jghid li d-ditta tas-sigaretti mhix maghrufa fMalta u mhux
kummercjabbli hawnhekk. L-ispettur ¢ahad din l-allegazzjoni. L-
ispettur mexa mal-ligi kif kienet dak iz-zmien u ta I-opportunita lill-attur
ikellem avukat gabel ma beda l-interrogazzjoni; izda mhux waqt li
kienet ghaddejja.

L-attur ghadda minn proc¢eduri kriminali konsistenti fdiversi akkuzi
relatati mal-importazzjoni illegali tas-sigaretti. Gie liberat b’sentenza
tal-Qorti tal-Magistrati tal-21 ta’ Mejju 2018. Dik il-Qorti skartat I-
ammissjoni fl-istqarrija lill-Pulizija minhabba sentenza kostituzzjonali
(moghtija minn din il-Qorti fil-kompetenza kostituzzjonali taghha u li
iktar tard giet ikkonfermata mill-Qorti Kostituzzjonali fl-14 ta’
Dicembru, 2018) li ddikjarat li stgarrija mhux fil-prezenza tal-avukat
tkun nulla. Sentenza li giet ikkonfermata mill-Qorti tal-Appell Kriminali
tas-6 ta’ Dicembru 2018 Ii giet esibita a fol 214 tal-process meta din il-
kawza kienet diga mhollija ghas-sentenza.

llli b’danakollu, in-nullita” ta’ stgarrija lill-Pulizija ghall-fini tal-pro¢ess
kriminali ma jfissirx li ma tiswiex ghall-fini tal-process civili. F’'dik |-
istqarrija, l-attur ammetta li kellu I-intenzjoni li jimporta s-sigaretti
fMalta minghajr ma jiddikjarahom. Ghalhekk din il-Qorti ghandha
ghad-disponibilita® taghha prova li I-Qorti in sede kriminali ma kellhiex
- ir-regina tal-provi. L-attur stqarr li ghamel [-ammissjoni billi gie
suggerit mill-ispettur Gafa li kien sejjer jinterroga lil martu u lil ibnu. Din
iI-Qorti ssibha difficli temmen lill-attur li huwa ammetta t-tort biex
jipprotegi lill-familjari tieghu. Huwa mar oltre u sahansitra semma’ |-
prezzijiet li bihom kien sejjer ibiegh dawn is-sigaretti. Fejn dehrlu li ma
jaghtix informazzjoni ma bezax jirrifjuta li jaghtiha, bhall-identita™ tal-
vapur li allegatament hatt is-sigaretti ghal fuqu f'nofs ta’ bahar ghajr
dawk li kellu meta dahal fil-Port il-Kbir; jew lil min kien se jbiegh dawn
is-sigaretti (fol 92). Dan zgur ma kienx xenarju fejn |-Ispettur
interrogatur kien qieghed jippressa indebitament lill-attur biex
jammetti hwejjeg li ma kinux veri. Tenut kont ta’ din I-ammissjoni, din
iI-Qorti tista’ tieqaf hawn.

llli b’danakollu, kwazi ghal kollox independentement mill-istgarrija lill-
Pulizija, xorta wahda jirrizultaw provi sal-grad ta’ probabilita’, kif rikjest
fkawza civili. Tabilhaqq, fil-pro¢eduri penali kontra I-attur, il-Qorti tal-
Appell hasset li kellha tirrimarka li kienet tagbel mal-ewwel Qorti li “I-
prosekuzzjoni waslet sal-grad tal-probabbli izda mhux ta’
minghajr dubju dettat mir-raguni”;

llli din il-Qorti, li semghet il-provi mressqgin quddiem il-Qorti kriminali
ex novo, tagbel perfettament mal-konkluzjoni tal-istess Qorti li fug bazi
ta’ probabilita® I-attur kien qieghed jipprova jdahhal is-sigaretti
llegalment fMalta. II-Qorti tinnota kif:

(1) minkejja li r-raguni li giebu I-atturi biex jispjegaw il-manuvra
taghhom kienet li I-vapur kellu xi hsarat, ma giebu |-ebda xhud biex
jikkonferma din il-hsara minkejja li fost il-lista tax-xhieda hemm
imnizzel “Yaser ta’ nazzjonalita® Egizzjana impjegata bhala inginier
abbord il-bastiment” (fol 4). Barra minn hekk, il-bastiment dahal lura
I-port ibahhar b’mod regolari u minghajr ghajnuna mill-Forzi Armati i
kienu geghdin jakkumpanjawh lura fil-port. Kemm [-uffic¢jali tad-
Dwana kif ukoll I-ufficjal tat-turretta xehdu li ma kienx soltu i
bastiment |i jkollu problema fil-magni jerda’ johrog barra mill-Port,
specjalment billejl.

(i) ix-xhieda tal-uffic¢jal tad-Dwana Saviour Balzan (fol 133) i
sema’ lehen iwissi bil-prezenza taghhom minnufih gabel ma |-
bastiment rega’ tbieghed minn mal-moll fejn kien sejjer jitrakka. Dan
ikkonfermah I-attur innifsu fl-istgarrija li ghamel lill-pulizija (fol 92)

(i) il-bastiment dam madwar ghaxar minuti sabiex dahal mill-

breakwater salmoll fejn kellu jitrakka, izda hareg ‘il barra fi tlett minuti
(xhieda tal-uffic¢jal tad-Dwana Saviour Balzan a fol 135)

evidentement b’veloc¢ita’ ferm oghla minn dik permessa fil-port.
Konsapevoli ta’ dan, I-attur xehed li hareg “dead slow” (fol 10 108).
Dan meta allegatament kien bil-hsara u seta’ kien ta’ periklu ghal
bic¢iet tal-bahar ohrajn fil-port. Atteggjament dan ta’ bniedem li ried
jiskappa mill-iktar fis biex jghatti xturu. Fil-fatt ma rrappurtax meta
hareg mill-breakwater kif suppost jaghmel (xhieda ta’ Victor Muscat,
operatur tat-Turretta a fol 184) u ma rrispondiex lil tat-turretta meta
hareg ‘il barra mill-port: “Ghaijjattlu kemm-il darba u ma rrispondiex”
(fol 123).

(iv)  l-attur, in kontro-ezami (fol 112) stqarr li I-informazzjoni dwar
is-sigaretti ghaddiha lill-agent Joseph Said (li kien jistennih fuq ix-
xatt) “mill-bidunett... konna ghadna lanqas dhalna I-ewwel darba”.
Dan hu kontradett minn Joseph Said innifsu li xehed li rcieva I-
istruzzjonijiet biex inizzel is-sigaretti wara li I-bastiment kien dahal u
hareg mill-port (fol 168).

(v)  Jerome Azzopardi, uffi¢jal tad-Dwana ¢ahad dak li allega I-
attur u c¢joe’:

- li gie avzat minn gabel li diehel bastiment bid-drogi jew armi fuqu
(fol 148)

- li gqal lill-attur li ma kinux geghdin ifittxu ghas-sigaretti (fol 149).

Valur tas-sigaretti

[l-valur li I-konvenut ta lis-sigaretti hu ta’ €13,241.40 ghalkemm ma
jirrizultax kif wasal ghalih (fol 8). L-attur wera li normalment is-sigaretti
in kwistjoni kienu jinbieghu bejn $95 u $130 kull kartuna (fol 71) u li hu
xtrahom bil-$115-il kartuna (invoice a fol 41 rilaxxjat minn Sabah
Shiping (sic) and Trading L.T.D. — Famagusta Free Port datat
16.05.2012 — dokument li gabu wara li mporta s-sigaretti u
kkonfermati mill-attur a fol 82) — Total: $5,290. ll-konvenut ma miera
bl-ebda mod dan il-valur. 1l-Qorti hadet ir-rata tal-kambju ta’ 1US $ =
€0.89. Ghalhekk : $5,290 = €5,943.82. Ghalhekk proporzjonalment:

Valur Sisa Dazju VAT Total taxxa
Importazzjoni

€13241.40 | €60,271,20 | €7727.05 €14,605.14 | €82,603.39

€5,943.82 | €27,049.71 | €3,467.9 €6,554.79 | €37,112.40

Il [-attur ma gab I-ebda prova ta’ xi danni li jallega li sofra.

Decide:

Ghal dawn il-motivi, I-Qorti:

(1) tichad l-ewwel, it-tielet u r-raba’ talba.

(2) tilga’ I-hames talba billi tirriduci I-valur tat-taxxa ghas-somma ta’
€37,112.40 komputata kif fug indikat.

(3) tilga’ t-tieni talba billi tordna r-rilaxx ta’ kull oggett jew merkanzija
mizmuma skont in-Nota ta’ Qbid numru 46/2012 40 u r-rilaxx u tal-
garanzija bankarja fug imsemmija relatata mal-bastiment fi Zmien
xahar minn meta jithallas id-dazju u taxxi ohra fuq il-valur ta’
€37,112.

L-ispejjez ta’ din il-kawza jithallsu mill-attur.”

L-APPELL PRINCIPALI tal-atturi (23.07.2019):

5. L-aggravji tal-atturi huma, in succint, is-segwenti:

0] L-ewwel aggravju taghhom jikkonsisti fil-fatt li [-ewwel Qorti

kkunsidrat bhala prova ammissibbli I-kontenut tal-istqarrija mehuda mill-
Pulizija meta ma kienx hemm assistenza tal-avukat. Ifakkru li kienet I-
istess Qorti fil-kompetenza kostituzzjonali taghha li rriteniet li stqarrija
mhux fil-prezenza tad-difensur hija nulla u jenfasizzaw li gie kkonfermat
fdiversi istanzi minn varji Qrati Maltin u Ewropej u Internazzjonali li tali

prova hija inammissibbli.

(i) It-tieni aggravju taghhom jikkonsisti fil-fatt li I-ewwel Qorti skartat I-

insenjament u |-kazistika konsistenti fug l-ammissibilita™ tal-prova tal-
istgarrija meta hija kkunsidrat u kellha fl-atti pro¢esswali tal-kawza d-
decizjoni moghtija mill-Qorti tal-Appell (Sede Kriminali) fis-6 ta’
Dicembru, 2018, fil-kawza Il-Pulizija v. Carmelo sive Charles Grech

255/2018 (fol 214). Jilmentaw li I-ewwel Qorti hasset li |-principji tal-

gustizzja sanciti mill-Konvenzjoni Ewropea tad-Drittijiet tal-Bniedem
setghu jinghataw interpretazzjoni differenti jekk mehuda fil-kuntest Civili

a distinzjoni mill-kuntest kriminali.

(iif) Fit-tielet aggravju taghhom jargumentaw li “quod nullum est nullum

producit effectum”. Jargumentaw illi ladarba I-istqarrija ma Kkinitx
regolari u legittima, l-ewwel Qorti ma setghet qatt tiehu I-kontenut

taghha bhala prova ammissibbli.

(iv) Eir-raba’ aggravju taghhom jargumentaw li s-sentenza tal-ewwel

Qorti hija nulla in kwantu “ordnat rilaxx tal-garanzija bankarja li bir-rispett
ma kinitx parti mill-atti.” Jispjegaw li matul is-smigh tal-kawza kien sar
depozitu ta’ €26,000 in sostituzzjoni tal-bastiment u mhux garanzija
bankarja. Fi kwalunkwe kaz jghidu li I-konvenut ghandu jigi ordnat

jirrifondi u jhallas lura l-imsemmi ammont ta’ €26,000.

Bhala danni eventwali jirreferu ghall-valur tas-sigaretti distrutti fl-
ammont ta’ €5,943, u jsemmu I-hsarat ingenti fil-bastimenti magbud

ingustament u t-telf ta’ xoghol ghall-perjodu li dam magbud.

Jilmentaw ukoll li huwa kontra kull sens i jintalbu jhallsu d-dazji u
taxxi fir-rigward tal-merkanzija rilaxxata meta tali merkanzija hija

definittivament skaduta.

Jghidu li aggravju ulterjuri (ghalkemm isemmuh ukoll taht ir-raba’
aggravju) huwa I-fatt li I-valur tal-merkanzija ma’ kienx ta’ €37,112 (li
huwa l-ammont totali ta’ taxxa li kellu jkun se mai dovut kieku s-sigaretti

gew importati) izda ta’ €5,943.

Risposta tal-appell u APPELL INCIDENTALI tad-Direttur Generali

(Dwana) (13.08.2019):

6. ll-konvenut id-Direttur Generali (Dwana) wiegeb biex jaghti r-
ragunijiet tieghu ghaliex I-appell tal-atturi huwa nfondat u ghandu jigi
michud bl-ispejjez kontra |-appellanti (ghalkemm jirrimetti runhu dwar parti
mir-raba’ aggravju limitatament fejn ghandu x’jagsam mal-fatt li s-€26,000
kienu thallsu permezz ta’ depozitu u li ma kienx hemm garanzija bankarja
fir-rigward); in oltre bl-applikazzjoni tal-Art. 240 huwa appella

in¢identalment mis-sentenza tal-ewwel Qorti.

7. L-aggravji tieghu huma s-segwenti:

0] L-ewwel aggravju tieghu huwa li [-ewwel Qorti ma mmotivatx -

akkoljiment tat-tieni talba. Jilmenta li l|-akkoljiment tat-tieni talba
jikkontradixxi ¢-cahda tal-ewwel talba. Jargumenta li ladarba n-noti ta’

gbid kienu kkonfermati mill-ewwel Qorti stess, ma seta’ qatt jigi ordnat

ir-rilaxx tal-oggetti magbuda bl-istess noti.

(i) It-tieni aggravju tieghu jirrigwarda I-komputazzjoni tad-dazju u t-taxxa

dovuti. Mhux biss ma jagbilx mal-komputazzjoni tal-ewwel Qorti izda
jargumenta li ladarba l-ewwel Qorti kienet konvinta li |-atturi kienu
intenzjonati li jevadu t-taxxa, ma kellhiex ghalfejn tidhol fil-kwistjoni tal-
komputazzjoni, ghax il-merkanzija u I-lan¢a in kwistjoni kellha tibga’
magbuda. Jghid li huwa perpless kif il-hames talba giet akkolta.
Minghajr pregudizzju ghas-suespost jghid li bl-ezercizzju li ghamlet |-
ewwel Qorti, fejn ivvalutat il-merkanzija hi, u konsegwentement irriduciet
it-taxxa minn €82,603.39 (kif indikata fuq in-nota ta’ gbid) ghal
€37,112.40 giet li danhlet fiz-zarbun tal-Awtorita’ tad-Dwana u arrogat
fugha poteri decizjonali li jispettaw biss lill-Awtorita® tad-Dwana.
Jacc¢enna ghar-Regolament 2 tat-Tielet Skeda tal-Kap 382 fis-sens i
meta d-Dwana ma tinghata |-ebda prezz mill-importatur dwar it-tabakk
manifatturat ai fini ta’ dazju, id-Dwana hija moghnija bl-awtorita™ i
taghmel il-verifiki u t-tfittix hi stess sabiex tistabbilixxi |-prezz tas-suq.
Jenfasizza li fil-kaz odjern ma gew ipprezentati |-ebda fatturi fil-mument
li l-ufficjali tad-Dwana telghu abbord u jsostni li [-ewwel Qorti ma
setghetx tikkunsidra fatturi tas-sigaretti li jew ipprezentati wara. Jghid
li anke kieku din il-Qorti kellha ssib i fatturi gew ipprezentati wara
kellhom jittiehdu in konsiderazzjoni, dawn xorta ma kellhomx jitgiesu

minhabba nuqqasijiet dwar il-veracita” taghhom. Jghid li se mai kellha

ssir talba biex jigi kkunsidrat il-valur.

8. Minkejja li fis-16 ta’ Awwissu, 2019, l-atturi gew debitament
notifikati bir-risposta tal-appell u bl-appell in¢identali tad-Direttur Generali

(Dwana) ma jidhirx li pprezentaw ir-risposta relattiva taghhom.

Sfond:

9. Dan il-kaz jirrigwarda episodju li sehh mal-lejl ta’ bejn il-15 u s-16
ta’ April, 2012, meta l-attur Carmelo Grech, kaptan tal-lanca MAE
YEMANJA (proprjeta’ ta’ Gulf Fisheries Ltd), wasal Malta bl-imsemmija
lan¢a mil-Libja. Skontu, meta kien ged joqrob lejn il-Port il-Kbir ottjena |-
permess mit-turretta sabiex jitrakka Fuel Wharf. Qal li meta gie biex jidhol
fil-Port il-Kbir “kellna hsarat fil-variable pitch control tal-iskrun” u meta kien
ser jittrakka ma hassux komdu jittenta jittrakka ghaliex beza’ li kien ser
jaghmel il-hsara. Ghalhekk talab u ottjena I-permess tat-turretta sabiex
johrog mill-Port il-Kbir. L-uffi¢jali tad-Dwana li kienu gieghdin jistennew
il-lanc¢a fil-post fejn kellha titrakka, hekk kif rawha terga’ titlaq ‘il barra mill-
Port il-Kbir hasbu hazin. Sar rapport u I-lanc¢a giet akkumpanjata lura mill-

Forzi Armati.

10. L-attur xehed Ii kif trakkaw mill-ewwel iddikjaraw li kellhom 46

kaxxa sigaretti abbord. (Spjega li kien ghabba minn Cipru 1,000 kaxxa

sigaretti tad-ditta Walton u Kapitol. Qal li dawn ma kinux intizi ghall-bejgh
fMalta ghaliex mhemmx suq ghalihom fMalta u I-Ewropa, u li meta kienu
fil-Freezone area ta’ Misurata fil-Libja hattewhom minn fuq il-lan¢a sabiex
jghabbuhom fuq vapur iehor. Kompla jghid li peress li tali vapur ma kienx
inghata struzzjonijiet biex jidhol il-Libja regghu ghabbew is-sigaretti
abbord il-lan¢a sabiex isir trasbord fuq tali vapur at High Seas. Qal li I-
uniku sigaretti li ma kinux irnexxielhom jitrasferixxu abbord — minhabba |-

maltemp u ¢-¢aqliq - kienu proprju s-46 kaxxa li dahlu bihom Malta.)

11. Qal li wara li trakkaw Malta saret tfittxija fuq il-lan¢a. Qal li tad-
Dwana kienu galulu li ma kinux qged ifittxu ghas-sigaretti u li kellhom
rapport fuq armi gejjin mil-Libja. Qal li meta spic¢cat it-tfittxija, hadulu s-
sigaretti  minkejja li  kellu d-dokumenti relattivi  ghalihom.
Sussegwentement gie arrestat u nterrogat id-Depot. Huwa nghata I-
opportunita’ li jkellem avukat gabel Il-interrogazzjoni izda mhux waqt li

kienet ghaddejja, kif kienet il-ligi dak iz-zmien.

12. L-attur jghid li waqt I-interrogazzjoni li ghamillu I-Ispettur Angelo
Gafa dan tal-ahhar talbu d-dokumentazzjoni relattiva ghas-sigaretti u
huwa ghaddihielu. Qal li l-istess Gafa’ kien stagsih ghaliex ma kienx
ghaddiha mal-ewwel lid-Dwana, izda spjega |li dan ma kienx ghamlu
ghaliex ma kienx gie mitlub direttament jghaddi tali dokumentazzjoni.

Isostni li l-ispettur “beda’ jinsisti li nammetti illi s-sigaretti kont sejjer

inbieghhom sabiex nigbor il-pagi”. Kompla jghid li kien gallu li jekk ma
jikkonfermalux dan kien ser jarresta lill-mara u lit-tfal tieghu (allegazzjoni
mi¢huda mill-ispettur). Qal li martu tbati mill-panic attacks “u naf zgur li
tmutli hemm gew jekk jarrestawha’, u lil ibnu ma riedx idahhlu fil-“martirju
ta’ dawn I-interrogazzjonijiet” u ghalhekk iffirma I-iskrittura; pero” sostnha
li I-verita™ hija wahda: li huwa kellu s-sigaretti bis-sewwa u li kienu dikjarati

skont il-ligi.

13. Dakinhar il-Kontrollur tad-Dwana ssekwestra kemm s-sigaretti

(nota ta’ gbid 46/2012, fejn il-valur tal-merkanzija giet ivvalutata mill-

istess Kontrollur fl-ammont ta’ €13,241.40) u kif ukoll il-lan¢a (nota ta’

gbid 47/2012, fejn il-valur giet indikat bhala €35,000).

14. Sussegwentement l-attur Carmelo Grech ghadda minn proceduri
kriminali relatati mal-importazzjoni illegali tas-sigaretti. Permezz ta’
sentenza moghtija fil-21 ta’ Mejju, 2018, fil-kawza fl-ismijiet II-Pulizija
(Spettur Angelo Gafa’) v. Carmelo sive Charles Grech, 255/2018, il-
Qorti tal-Magistrati (Malta) bhala Qorti ta’ Gudikatura Kriminali sabitu
mhux hati tal-imputazzjonijiet kontrih u lliberatu skont il-ligi. Hija skartat
[-ammissjoni fl-istqarrija abbazi ta’ sentenza kostituzzjonali fil-kawza fl-
ismijiet Il-Pulizija (Spettur Malcolm Bondin) v. Aldo Pistella, Ref.
Kostituzzjonali 104/2016, moghtija fis-27 ta’ Gunju, 2017, mill-Prim’

Awla tal-Qorti Civili (Gurisdizzjoni Kostituzzjonali) li giet ikkonfermata mill-

Qorti Kostituzzjonali fl-14 ta’ Di¢embru, 2018, fejn gie dikjarat li stqarrija
moghtija mhux fil-prezenza tal-avukat hija nulla. Is-sentenza tal-Qorti tal-
Magistrati giet ikkonfermata mill-Qorti tal-Appell Kriminali fis-6 ta’
Dicembru, 2018, fejn galet li:

“Din il-gorti hija tal-fehma li I-Ewwel Qorti kienet legalment u
ragonevolment korretta meta nonostante I-fatt li hemm numru ta’
fatturi suspettuzi b’rabta mal-imputat u I-movimenti tieghu bejn il-lejl
tal-hmistax (15) u s-sittax (16) ta’ April tas-sena elfejn u tnax (2012)
ma sabitx lill-imputat hati tal-imputazzjonijiet migjuba kontra taghha
meta kkunsidrat li I-prosekuzzjoni waslet biss sal-grad tal-probabbli
izda mhux ta’ minghajr dubju dettat mir-raguni.”
15. Permezz tal-azzjoni odjerna intavolata fit-2 ta’ Ottubru, 2012, I-
atturi talbu li jigi dikjarat li n-noti ta’ gbid tal-merkanzija u tal-lan¢a nhargu
ngustament u li ghalhekk ghandhom jigu revokati. Talbu wkoll ir-rilaxx
tal-merkanzija u tal-lan¢a (jew tal-garanzija u depozitu tal-valur reklamat
mill-konvenut li jista’ jinsab depozitat in sostituzzjoni tal-lan¢a).
Alternattivament, talbu li n-noti jigu dikjarati rregolari fir-rigward tal-valur
indikat fihom: kwantu ghas-sigaretti (u d-dazju relattiv) isostnu li I-valur
ghandu jigi ridott, ghalkemm ma jghidux kemm, u kwantu ghall-valur tal-
lanc¢a jsostnu li kull somma depozitata flok il-valur ta’ €35,000 ghandha
tigi ridotta ghal €15,000 u ghalhekk ghandu jkun hemm rimbors ta’
€20,000 bilan¢. Talbu wkoll il-likwidazzjoni u hlas ta’ danni

konsegwenzjali ghall-gbid.

16. L-ewwel Qorti fil-kkawZza odjerna gieset li n-nullita” ta’ stqarrija ghall-

finijiet ta’ proceduri kriminali ma jfissirx li ma tiswiex ghall-finijiet ta’

proceduri ¢ivili. Ikkunsidrat li I-verzjoni ta’ Carmelo Grech fis-sens li huwa
ammetta t-tort biex jipprotegi lill-familja tieghu ma kinitx konvinéenti.
Enfasizzat |i anke “kwazi ghal kollox indipendentement mill-istgarrija”
xorta jirrizultaw provi sal-grad tal-probabbilta” Ii |-attur kien ged jipprova
jdahhal is-sigaretti illegalment fMalta. F’dan ir-rigward a¢c¢ennat ghall-
fatt li sahansitra |-Qorti tal-Appell Kriminali kienet gablet mal-Qorti tal-
Magistrati li I-prosekuzzjoni waslet sal-grad tal-probabbli izda mhux ta’

minghajr dubju dettat mir-raguni.

17. Wara li rrizultalha li I-noti ta’ gbid inhargu gustament, hija gieset li
[-valur tas-sigaretti kien ta’ €5,943.82 (taxxa totali €37,112.40) u mhux ta’
€13,241.40 (taxxa totali €82,603.39) kif stabbilit mill-konvenut fuqg in-nota
ta’ gbid relattiva. Hija mbaghad ordnat ir-rilaxx tal-merkanzija u tal-
garanzija bankarja fuq il-lan¢a fi zmien xahar minn meta tithallas it-taxxa
totali ta’ €37,112.40 kif ikkalkulata minnha. Kwantu ghad-danni osservat
li ma tressget |-ebda prova fir-rigward u ghalhekk ma llikwidat I-ebda

ammont.

KUNSIDERAZZJONIJIET TA’ DIN IL-QORTI:

18. L-ewwel tliet aggravji tal-atturi appellanti jirrigwardaw l-istgarrija
moghtija minn Carmelo Grech lill-pulizija. Huma jsostnu li kienet skorretta

l-ewwel Qorti meta rriteniet li ghaliex stgarrija tkun nulla ghall-finijiet ta’

proc¢eduri kriminali ma jfissirx li ma tiswiex ukoll ghall-finijiet ta’ proceduri
c¢ivili. Jaghmlu referenza ghall-kazistika li tissemma fis-sentenza tal-Qorti
tal-Appell Kriminali tas-6 ta’ Dicembru, 2018 (li kopja taghha tinsab fl-atti
a fol 214 et seq) u jsostnu li I-insenjament ta’ tali kazistika japplika ghal
proc¢eduri Civili, kostituzzjonali u kriminali b’mod indistint. Jghidu i |-
ewwel Qorti ma kellhiex tiskarta l-inammissibilita® ta’ prova ottjenuta
b’mod li I-Qrati kollha, kemm lokali u kemm internazzjonali, jikkonfermaw

li tikser id-drittijiet tal-persuna.

19. Jibda biex jinghad li I-kunsiderazzjonijiet li ghamlet il-Qorti tal-
Appell Kriminali fis-sentenza taghha tas-6 ta’ Di¢cembru, 2018, fir-rigward
tal-istqarrija kienu kollha b’referenza ghall-proceduri kriminali li kellha
quddiemha u bl-ebda mod ma jimpingu fuq il-kawza odjerna. Kif
jargumenta I-konvenut appellat, mhumiex korretti I-atturi appellanti meta
jargumentaw li l-insenjament tal-grati fil-kazistika li tirreferi ghaliha I-Qorti
tal-Appell Kriminali huwa applikabbli fkull sede b’'mod indistint; fil-fatt I-
Artikolu 6 tal-Konvenzjoni Ewropea ghad-Drittijiet tal-Bniedem

jikkontempla salvagwardji partikolari fproceduri kriminali.

20. Ovwvjament ma ffissirx li kull stgarrija li ma tkunx ammissibbli
fpro¢eduri kriminali hija allura ammissibbli fpro¢eduri ¢ivili. Jekk il-Qorti
fproc¢eduri ¢ivili ma tkunx konvinta li l-istgarrija saret bil-kunsens hieles

tal-persuna arrestata (fejn per ezempju ikun hemm pressjoni, jew

promessa ta' benefi¢cju) m’ghandhiex ittiha piz. Fil-fatt I-ewwel Qorti
fdawn il-pro¢eduri ghamlet id-debiti kunsiderazzjonijiet fir-rigward.
B’referenza ghall-allegazzjoni ta’ Grech li huwa hassu kostrett jaghmel
tali stqarrija ghaliex I-ispettur Gafa’ ssuggerielu li altrimenti kien ser
jinterroga lil martu u lil ibnu (allegazzjoni mi¢huda mill-istess Gafa’) hija
dehrilha li dan ma kienx verosimili: gieset li fejn Grech ma riedx jaghti
informazzjoni, ma bezax jirrifjuta li jaghtiha, bhal per ezempju dwar I-
identita” tal-vapur li allegatament kien hatt il-bi¢ca I-kbira tas-sigaretti i
kellu ghal fuqu fil-High Seas, jew dwar lil min kien ser ibiegh is-sigaretti.
Qieset li dan ma kienx xenarju li jindika li l-ispettur kien ged jippressah

biex jammetti hwejjed li ma kinux veri.

21. Anke jekk wiehed ma jqgisx ir-referenza fil-paragrafu (2) ghall-
istqarrija tal-attur (fejn gal li ppanikkja meta sema’ li kien hemm [-uffi¢jali
tad-Dwana u dar lura) il-fatturi elenkati mill-ewwel Qorti ¢ertament li
jikkostitwixxu prova ghallingas fuqg bilan¢ ta’ probabilitajiet li I-attur kien
ged jipprova jdahhal is-sigaretti illegalment. In oltre, kif josserva I-
konvenut appellat, ma hemm I|-ebda aggravju da parti tal-atturi fir-rigward

tal-fug imsemmija kunsiderazzjonijiet tal-ewwel Qorti.

22. Fid-dawl ta’ dan kollu ghalhekk, ma hemm I|-ebda raguni biex din il-
Qorti ticcensura I-konkluzjoni tal-ewwel Qorti in kwantu rrizultalha li I-attur

ipprova jdanhal is-sigaretti Malta illegalment.

23. Jongqos lijigu kkunsidrati I-aggravji taz-zew(g partijiet relatati ma’ dik
il-parti tas-sentenza fejn gie ordnat ir-rilaxx tal-merkanzija u r-rilaxx tal-
garanzija bankarja relatata mal-lan¢a wara li I-atturi jhallsu s-somma ta’
€37,112.40 rapprezentanti t-taxxa fuq il-valur tal-merkanzija kif ridott mill-

ewwel Qorti.

24. Minn naha wahda |-atturi jsostnu li I-konvenut ghandu jirrifondi s-
somma ta’ €26,000 li giet depozitata in sostituzzjoni tal-lanca (jipprec¢izaw
li non si trattava ta’ garanzija bankarja kif fehmet li kien hemm [-ewwel
Qorti, izda ta’ depozitu ta’ €26,0001), u li ghandhom ikunu ezentati milli
jhallsu xi dazju/taxxi fuq is-sigaretti stante li dawn gew distrutti u stante li
ladarba kienu dikjarati setghu jibgghu in bonds u ma jkunx skatta I-obbligu
li jithallas dazju; min-naha I|-ohra |-konvenut fl-appell in¢identali tieghu
jsostni li ladarba rrizulta li n-noti ta’ gbid hargu gustament, I-ewwel Qorti
ma kellhiex tilga’ t-tieni talba u tordna r-rilaxx tal-merkanzija u tal-valur
tal-garanzija bankarja (jew rifuzjoni tad-depozitu mhallas) fuq il-lanc¢a.
Jargumenta li I-akkoljiment tat-tieni talba huwa kontradittorju ghac¢-¢ahda

tal-ewwel talba.

1 Jirrizulta li fit-22 ta’ April, 2016, in segwitu ghall-hlas ta’ €26,000 (bank draft) da parti ta’
Carmelo Grech lid-Direttur Generali (Dwana) ai termini tal-Art. 72(4) tal-Kap 37 giet
ikkunsinnata lura I-lan¢a in kwistjoni. Is-somma thallset “sabiex taghmel tajjeb ghal kull
pretensjoni li jista’ tintalab dwarha skont il-ligi, u ghall-fini ta’ kull pro¢edimenti, inkluz proceduri
kriminali fil-kawza “ll-Pulizija v. Carmelo Grech (KI93255M)” relatati mal-bastiment citat u
mehuda taht din I-Ordinanza, ghandha tirrapprezenta u tissostitwixxi I-imsemmi bastiment.”
(Ara nota tal-konvenut datata 30.05.2016 f'dan ir-rigward, fol 196 et seq)

25. Ir-raguni moghtija fuq in-nota ta’ gbid 46/2012 ghall-gbid tas-

sigaretti hija:
“importazzjoni ta’ sigaretti kontra I-ligi bi ksur tal-Artiklu 60(b)(h)(k) tal-

Ordinanza tad-Dwana Kap 37, kif ukoll I-Artiklu 17(1)(a)(d) tal-Kap
382, tal-Ligijiet ta’ Malta”.

Ir-raguni moghtija fuq in-nota ta’ gbid 47/2012 ghall-gbid tal-bastiment

(lanca) hija ghaliex:
‘intuza bhala mezz ta’ garr ta’ oggetti suggetti ghall-konfiska taht I-
Ordinanza tad-Dwana u |-Att dwar id-Dazju tas-Sisa bi ksur tal-Artikli

68(1), 69(1)(2) tal-Ordinanza tad-Dwana, Kap 37 u kif ukoll tal-Artiklu
17(2) tal-Att dwar id-Dazju tas-Sisa, tal-Ligijiet ta’ Malta.”

26. L-Artikoli ¢itati fl-imsemmija noti jagraw hekk:

Ordinanza tad-Dwana, Kap 37:

“60. (1) Bla hsara ta’ dak li jinghad espressament fligijiet ohra —

(b) jekk oggetti i taghhom hija pprojbita jew limitata |I-
importazzjoni jigu importati jew imdahhlin fxi parti ta’Malta; jew

(h) jekk oggetti suggetti ghal dazju jew ghal limitazzjoni dwar I-
importazzjoni, jew li I-importazzjoni taghhom f'Malta hija ipprojbita,
sew qabel jew wara l-izbark, jinsabu jew jinkixfu li huma jew li gew
mohbija, b’xi mod, abbord ta’ bastiment, fil-limiti ta’ Malta; jew

(h) jekk oggetti jkunu mportati minn xi persuna li tkun xjentement
imdahhla fxi evazjoni jew tentattiv ta’ evazjoni frawdolenti ta’ xi
dazji tad-dwana, jew tal-ligjjiet u restrizzjonijiet ta’ dwana, dwar I-
importazzjoni, hatt, trasbord, zbark u kunsinna ta'oggetti jew
b’kull mod iehor li jmur kontra din I-Ordinanza, fkull kaz bhal
dan, l-oggetti hawn fuq imsemmija ghandhom jigu kkonfiskati,
flimkien ma’:

(1) l-oggetti I-ohra kollha li jkunu jiffurmaw maghhom oggett
shih, anke jekk b’xi mod ikunu separabbli jew jistghujinqalghu jew
jinfirdu; u

(i) l-oggetti I-ohra kollha li jkunu jinsabu ppakkjati maghhom;
u

(i) l-oggetti I-ohra kollha Ii jkunu gew uzati biex jahbuhom.

68. (1) ll-bastimenti, il-vetturi jew mezzi ohra ta’ garr, flimkien maz-
zwiemel jew annimali u hwejjeg ohra li jkun sar xjentement uzu
minnhom fl-importazzjoni, fl-izbark, fit-twarrib, fit-tizmim, fil-habi, jew
fil-garr ta’ oggetti li d-dazju taghhom ma jkunximhallas jew li jkunu,
taht din I-Ordinanza, suggetti ghal konfiska ghandhom jigu kkonfiskati:

IZda, ebda bastiment ma jkun suggett ghal konfiska taht id-
dispozizzjonijiet ta’ dan I-artikolu, jekk ma jkunx ta’ purtata angas minn
mitejn u hamsin tunnellata.

69. (1) ll-bastimenti, |-oggetti, il-vetturi jew mezzi ohra ta’ garr,
flimkien maz-Zwiemel jew annimali jew hwejjeg ohra suggetti ghal
konfiska, jistghu jigu maqbuda fkull lok, sew fuq l-art kemm fuq il-
bahar, minn kull ufficjal tad-dwana jew tal-Pulizija, u meta dawn il-
bastimenti, oggetti, vetturi jew mezzi ohra ta’ garr flimkien maz-
zwiemel u annimali u hwejjeg ohra jigu hekk maqbuda, ghandhom
jitgieghdu minnufih taht idejn il-Kummissarju jew b’xi mod iehor
Jitpoggew f'qaghda sikura fejn il-Kummissarju jkollu kontroll.

(2) Fil-konfiska ta’ bastimenti, vetturi jew annimali jitqiesu Ii jidhlu I-
armar, il-ghodod u t-taghmir taghhom, u fil-konfiska ta’oggetti jitgiesu
li jidhlu I-kollijiet li fihom jinsabu I-oggetti u dak kollu li I-kollijiet ikun
fihom.”

Att Dwar id-Dazju tas-Sisa, Kap 382

“17 (1) Jekk oggetti tad-dazju tas-sisa —

(a) jigu depozitati jew jinhbew f’xi post bil-ghan li ssir frodi kontra I-
Gvern ghar-rigward tad-dazju tas-sisa li ghandu jingabar bis-sahha
ta’ dan I-Att; jew

(d) jiddahhlu Malta u ssir evazjoni mill-hlas tad-dazju tas-sisa, jew
isir attentat biex issir dik I-evazjoni,

fkull kaz bhal dan, dawk l-oggetti tad-dazju tas-sisa jigu konfiskati,
flimkien mal-oggetti I-ohra kollha li jkunu jinsabu ppakkjati maghhom,
jew li jkunu gew uzati biex jahbuhom, u min jaghmel ir-reat jehel iktar

minn hekk il-pieni stabbiliti fl-artikolu 16.

(2) B’zjieda ma’ dan, il-vetturi, il-bastimenti jew mezzi ohrata’ garr,
uzati jew li ser ikunu uzati ghal importazzjoni, fl-izbark, fit-twarrib, fiz-
Zzamma, fil-habi, jew fil-Garr ta’ oggetti li d-dazju taghhom ma jkunx
imhallas jew li jkunu, taht dan I-Att, soggetti ghal konfiska flimkien mal-
proprjeta, mobbli jew immobbli, illi fiha jinstabu I-oggetti li d-dazju
taghhom ma jkunx imhallas jew i jkun soggett ghal konfiska,
ghandhom jigu konfiskati:

Izda ebda bastiment ma jkun soggett ghal konfiska taht id-
dispozizzjonijiet ta’ dan I-artikolu jekk ma jkunx ta’ portata angas minn
mitejn u hamsin tunnellagg nett ta’ registru.”

27. Din il-Qorti tqis li ladarba jirrizulta li kaz in ezami kien tentattiv ¢ar
biex jigi evitat il-hlas tad-dazji tad-Dwana fuq is-sigaretti in kwistjoni, il-
konvenut, abbazi tal-ligijiet sucitati, kellu s-setgha jagbad kemm is-
sigaretti u kif ukoll il-lan¢a li fugha kienu ged jingarru I-istess sigaretti. Fil-
fatt kif jirrizulta mid-dispozizzjonijiet tal-ligi, fdawn i¢-Cirkostanzi
partikolari ta’ ksur tal-ligi doganali, il-konfiska tas-sigaretti u tal-lan¢a hija

wahda mandatorja.

28. Issa l-ewwel Qorti rrizultalha fuq bilan¢ ta’ probabbilitajiet li kien
hemm tentattiv/attentat biex jigu evitati d-dazji doganali (kif jirrizulta wkoll
lil din il-Qorti), u li ghalhekk in-noti ta’ gbid fir-rigward tas-sigaretti u fir-
rigward tal-lan¢a ma nhargux arbitrarjament u ngustament. Tant hu hekk
li cahdet I-ewwel talba ghar-revoka taghhom. Konsegwentement |-ewwel
Qorti ma kellhiex tordna r-rilaxx tas-sigaretti u tal-garanzija bankarja (jew

ahjar tad-depozitu) fuq il-lan¢a.

29. Ghalkemm jista’ jaghti I-kaz li minkejja li n-nota ta’ gbid tkun harget
gustament, i¢-Cirkostanzi tal-kaz ikunu tali li I-Qorti jidhrilha li ghandha
tilga’ t-talba ghar-rilaxx tal-oggett maqgbud (bhal per ezempiju kif gara fil-
kawza Michael Mangion et v. Kontrollur tad-Dwana, 1338/2010/MCH,
dediza fit-12 ta’ Marzu, 20132, fejn il-Prim’Awla tal-Qorti Civili kienet
konvinta li minkejja li fugq id-dokumenti doganali tnizzlet informazzjoni
skorretta u allura kien hemm diskrepanza bejn dak dikjarat u dak li kien
ged jigi mportat, dan kien zball genwin u mhux tentattiv biex jigi evitat id-
dazju), dan evidentement ma kienx il-kaz fil-kawza odjerna. Fil-fatt I-
ewwel Qorti laqghet t-talba ghar-rilaxx tal-merkanzija u tal-garanzija

bankarja fuq il-lan¢a minghajr I-icken motivazzjoni.

30. Jirrizulta ghalhekk li I-ewwel aggravju li ressaq il-konvenut fl-appell

inCidentali tieghu huwa fondat.

31. Isegwili ghandu wkoll ragun il-konvenut meta jargumenta li I-ewwel
Qorti langas kellha ghalfejn tidhol fil-kwistjoni tal-komputazzjoni tad-dazju
u taxxa fir-rigward tas-sigaretti (fejn irriduciet il-valur tat-taxxa totali minn
€82,603.39 kif indikat fuq in-nota ta’ gbid 46/2013, ghal €37.112), ladarba

kemm is-sigaretti u kif ukoll il-lan¢a kellhom jibgqghu maqgbuda.

32. Kwantu ghad-danni, fejn I-attur appellant jilmenta li sofra d-

2 lkkonfermata minn din il-Qorti tal-Appell fit-18 ta’ Lulju, 2017

distruzzjoni tas-sigaretti tal-valur ta’ €5,943.82 kif ukoll hsarat ingenti fil-
bastiment magbud ingustament u telf ta’ xoghol bl-istess bastiment ghall-
perjodu li dam magbud, din il-Qorti ma tarax li tali aggravju huwa fondat
fic-cirkostanzi. It-tielet talba tieghu fil-fatt hija ghal-likwidazzjoni tad-danni
kollha eventwali u konsegwenzjali “ghal dan il-gbid ingust u Zzbaljat’.
Ladarba jirrizulta li I-gabda tas-sigaretti u tal-bastiment kienu regolari u
skont il-ligijiet doganali, u ladarba tirrizulta - ghallingas fuq bazi ta’

probabbilta” - ix-xjenza tal-attur, m’hemmx danni x’jigu likwidati.

DECIDE

33. Ghal dawn il-motivi din il-Qorti gieghda ti¢had I-appell principali tal-
atturi u tilga’ I-appell in¢identali tal-konvenut; u allura gieghda tirriforma s-
sentenza appellata billi tikkonfermaha fejn I-ewwel Qorti ¢ahdet I-ewwel
(1), it-tielet (3) u r-raba’ (4) talba, u thassarha fejn laqghet it-tieni (2) u |-
hames (5) talba, u minflok gieghda tic(hadhom, b’dan illi ghal fini tat-tieni

talba I-konfiska tad-depozitu hi in sostituzzjoni ghal konfiska tal-vapur.

34. L-ispejjez taz-zewq istanzi ghandhom jithallsu mill-atturi.

Mark Chetcuti Giannino Caruana Demajo  Anthony Ellul
Prim Imhallef Imhallef Imhallef

Deputat Registratur
da

